
সমবুদ্ধি ভক্তি কৈলা  হৰিহে সিংহ, ভৈল

 গুৰুক বোলয় বৰঢ়াক।

যি লেকে পাষণ্ড যত  গৰ্ব্ব মদে ভৈলা অন্ধ

 জানি নিশ্চয় কৰি তাক॥ ৭৫

পথৰ পাষণ্ড যত  নজানে শাস্ত্ৰৰ তত্ব

 নপাবয় অৰ্থ কেহু তাৰ।

আলাসতে কাল যাই  ই কথা মনত নাই

 জানিবেক শকতি কাহাৰ॥ ৭৬

ইটো কলি কালে আৰ  নামবিনে নাহি আৰ

 নাম এৰি ধৰ্ম্ম কৰ্ম্ম কৰে।

যেন অমৃতক ত্যাজি  গৰল বিষক ভুঞ্জি

 মৰে যেন পৰম পামৰে॥ ৭৭

ব্ৰাহ্মণ ক্ষত্ৰিয় বৈশ্য  শূদ্ৰ সবে আছে যত

 সমস্ত হৈবেক একাকাৰ।

কুল ক্ৰিয়া নবাচিব  সবে একত্ৰয়ে খাইব

 কি কহিবো কথা তাসম্বাৰ॥ ৭৮

কলিৰ শেষত পাছে  জানা সত্য যুগ হৈব

 প্ৰবৰ্ত্তিব লোকে সেহি ধৰ্ম্ম।

কৃষ্ণত ভকতি কৰি  যাইব সব লোক তৰি

 কৰিবেক ৰীতি ধৰ্ম্ম কৰ্ম্ম॥ ৭৯

হৰি সেই দেশে যাই  নৌকাৰ যানত চৰি

 মৰিবেক যেন নলগয়।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

